
 � 韓奕

大雅�蕩之什�烝民

毛詩序：「《烝民》，尹吉甫美宣王也。任賢使能，周室中興焉。」

烝民

天生烝民，有物有則。民之秉彝，好是懿德。

天監有周，昭假于下。保茲天子，生仲山甫。

仲山甫之德，柔嘉維則。令儀令色，小心翼翼。

古訓是式，威儀是力。天子是若，明命使賦。

王命仲山甫，式是百辟。纘戎祖考，王躬是保。

出納王命，王之喉舌。賦政于外，四方爰發。

肅肅王命，仲山甫將之。邦國若否，仲山甫明之。

既明且哲，以保其身。夙夜匪解，以事一人。

人亦有言：柔則茹之，剛則吐之。

維仲山甫，柔亦不茹，剛亦不吐；不侮矜寡，不畏彊禦。

人亦有言：德輶如毛，民鮮克舉之。

我儀圖之，維仲山甫舉之。愛莫助之。袞職有闕，維仲山甫補之。

仲山甫出祖，四牡業業，征夫捷捷。

每懷靡及，四牡彭彭，八鸞鏘鏘。王命仲山甫，城彼東方。

四牡騤騤，八鸞喈喈。仲山甫徂齊，式遄其歸。

吉甫作誦，穆如清風。仲山甫永懷，以慰其心。

《烝民》，八章，章八句。

註解

此作品在全世界都属于公有领域，因为作者逝世已经超过100年，且作品于1931年1月1日

之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


